ԱՄՓՈՓԱԹԵՐԹ

«ԳՆՄԱՆ ԳՈՐԾԸՆԹԱՑԻ ԸՆԹԱՑԱԿԱՐԳԵՐԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ
	ՀՀ ֆինանսների նախարարություն
	

	
	№ 01/26/21638-2021

	1) Նախագծի 1-ին կետը շարադրել հետևյալ խմբագրությամբ՝
«1. Թույլատրել Երևան համայնքին՝ Երևան քաղաքի
ենթակայությամբ գործող մանկապարտեզների 2022 թվականի կարիքների համար կենտրոնացված կարգով կազմակերպված սննդամթերքի գնման ընթացակարգի չկայացած հայտարարված չափաբաժիններով նախատեսված ապրանքների ձեռքբերումն իրականացնել բաց մրցույթի ձևով».

2) Նախագծի փաթեթը չի պարունակում հիմնավորումներ 2-րդ կետով առաջարկվող՝ ՀՀ կառավարության 04/05/2017թ. N 526-Ն որոշմամբ հաստատված կարգի 71-րդ կետի 1-ին ենթակետի «զ» պարբերությամբ նախատեսված պահանջը չկիրառելու վերաբերյալ: Մասնավորապես ՀՈԱԿ-ներն ինչպես են ապահովելու պայմանագրի (կանխավճարի) և որակավորման ապահովման պայմանները չկիրառելու դեպքում առաջանալիք հնարավոր ռիսկերի կառավարումը:
Միաժամանակ բացակայում է նախագծում 2-րդ կետով մեկ անձից գնում կատարելու թույլտվություն տալու անհրաժեշտությունը, քանզի հիշյալ կարգի 23-րդ կետի 5-րդ ենթակետի «գ» պարբերությունն արդեն իսկ ՀՈԱԿ-ի տնօրենին տալիս է հրատապ համարվող կարիքի բավարարումը մեկ անձից գնման ձևով իրականացնելու վերաբերյալ որոշում կայացնելու հնարավորություն, դրա շրջանակում կնքվող պայմանագրի գործողության ընթացքում կարիքի մնացած մասի բավարարումը գնման մրցակցային ընթացակարգով իրականացնելու պայմանով:
	Ընդունվել է մասնակի և որոշման նախագծի 1-ին կետը վերախմբագրվել է.





Ընդունվել է
Նախագծի 2-րդ կետում «71-րդ կետի 1-ին ենթակետի պահանջները:» բառերը փոխարինվել են «71-րդ կետի 1-ին ենթակետի «ա» պարբերության պահանջները:» բառերով, այսինքն՝ նշված հարցի վերաբերյալ հիմնավորում ներկայացնելու անհրաժեշտությունը վերացել է:


	2. ՀՀ արդարադատության նախարարություն
	29.12.2021թ.

	
	№ 01/27.1/44089

	1) «Գնման ընթացակարգերի կազմակերպման մասին» Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել նաև «Գնումների մասին» օրենքի 20-րդ հոդվածի
 4-րդ մասին և 23-րդ հոդվածի 1-ին մասի 2-րդ կետին՝ նկատի ունենալով Նախագծի 1-ին և 2- րդ կետերի կարգավորումներն ու Նախագծին կից ներկայացված հիմնավորման դրույթները: Սույն դիտողությունը բխում է «Նորմատիվ իրավական ակտերի մասին» օրենքի 13- րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 2֊րդ հոդվածի 1-ին մասին 5-րդ կետի պահանջից, որի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց: Միաժամանակ, հարկ ենք համարում նշել, որ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 23-րդ կետի 5-րդ ենթակետով նախատեսված են այն դեպքերը, որոնց պարագայում գնումները կարող են կատարվել օրենքի 23-րդ հոդվածի 1-ին մասի 2-րդ կետի հիման վրա:
Այս առումով Նախագծին կից ներկայացված հիմնավորման մեջ առկա չէ որևէ պարզաբանում, թե արդյոք Նախագծով նախատեսվող գնման գործընթացի կազմակերպումը հանդիսանում է Որոշմամբ հաստատված N 1 հավելվածի 23-րդ կետի 5-րդ ենթակետով նախատեսված դեպքերից որևէ մեկը: Հարկ է նշել, որ այդ դրույթներով նախատեսված դեպքերից որևէ մեկը Նախագծով նախատեսվող կարգավորմանը վերւսբերելի լինելու դեպքում անհրաժեշտություն կառաջանա Նախագծի նախաբանում հդում կատարել նաև Հայաստանի Հանրապետության կառավարության 2017 թվականի մայիսի 4֊ի N 526-Ն որոշմամբ հաստատված N 1 հավելվածի 23-րդ կետի 5-րդ ենթակետի համապատասխան պարբերությանը և այս համատեքստում լրամշակել Նախագծին կից ներկայացված հիմնավորումը՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ փորձաքննության ներկայացվող նորմաւրիվ իրավական ակտին կցվող հիմնավորման մեջ շարադրվում են կարգավորման ենթակա պորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:

2) Նախագծի վերնագրում «ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ» բառերն անհրաժեշտ է փոխարինել «ԳՈՐԾԸՆԹԱՑԻ ԸՆԹԱՑԱԿԱՐԳԵՐԸ ԿԱԶՄԱԿԵՐՊԵԼՈՒ» բառերով՝ նկատի ունենալով Նախագծի կարգավորումները և «Նորմատիվ իրավական ակտերի մասին» օրենքի 12-րդ հոդվածի 1֊ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է մասնակի, հաշվի առնելով, արդեն իսկ նախագիծը լրամշակվել է և դրա անհրաժեշտությունը չկա.

